
Illit silaannat 
uanga aamma silaannaraara 

 

Allaffeqarfinni ammasuni silaannarmik, sulisut amerlasuut 

pisariaqartitaat peqatigisaanik 

naammagisassinneqartussaanera unammilligassaavoq. Ass. 

eqimattat ajornartorsiutaat aaqqinneqarpat, eqimattanut 

allanut ajornartorsiutinik nutaanik 

pilersitseratarsinnaavugut. Allaffinni ataasiakkaartuni 

annerusumik nammineerluni silaannaq 

aalajangerneqarsinnaavoq, kisianni allaffinni ammasuni 

isumaqatiginninniutigineqartussaavoq. 

Najoqqutakkuminartoq tassaavoq, annerpaamik sulisut 85 

procentii allaffinni ammasuni inimi kiassutsimik 

naammagisimaarinnitsinneqarsinnaanerat. Sinnerisa 

kiappallaarnerassavaat imaluunniit nillerpallaarnerassavaat. 

Tamannalu amerlanernut illup iluani silaannaap 

sinneranut atuuppoq. 

 
Illup ilauni silaannaq pillugu apeqqutit qitiusut allaffeqarfinni 

tamani uteqqittuartuupput. Qaammatini ukiuunerani 

nillertippallaannginnissaanut aamma aasaanerani 

kiatsippallaannginnissaanut tunngavoq. Kingulleq 

pingaartumik illu igalaarsuaqarpat. Silaannarissarneq 

silaannaap pitsaasuunissaanut aamma akornutaasumik 

tipeqannginnissaanut qulakkeerinninnissamut qitiuvoq. 

Qaamaneq ulluunerani qaamanermit aamma qullernit 

qaamanermit pissaaq, aamma qilaamit ataatsimut 

qulleqassaaq aamma immikkut sulinermut qulleqassaaq, 

ass. nerrivimmi qulliit. Kiisalu sumiiffiit ilaanni innaallagiaq 

annertuumik ajoirnartorsiutaasinnaavoq,  killilerniarlugu 

iliuuseqarfigineqartariaqartumik. 

Ilitsersuut una suliffeqarfimmi sullivimmi avatangiisinik 

suliaqartunut, illup iluani silaannarmik ajornartorsiutinik 

paasisaqarsimasunut suliaavoq, ass. APV-mut atatillugu. 

 
Unammilligassat immikkut ittut allaffinni ammasuni 

silaannarmut atuuttut qanoq suliarineqarsinnaanersut 

sammineqarput. Ilitsersuummi aamma illup iluani 

silaannarmik ajornartorsiutit nalinginnaasut, allaffinnut 

tamanut nalinginnaasut naatsumik sammineqarput. 

Takussutissiaq · Ajornartorsiutaakkajuttut iluarsisigit 

Kiak, nillertoq 
aamma noqqoruunneq 

 
 
 
 
 
 

 

Kiassuseq pissutsinit amerlasuunit 

sunnerneqartarpoq, ilaatigut inimut seqernup 

qinngorneranit. Taamaattumik allaffimmi 

ammasumi sortaani inissisimaneq apeqqutaalluni 

assigiinngissinnaasarpoq. Tamanna aamma 

noqqoruunnermut atuuppoq, tamanna igalaat 

eqqaanni aamma silaannarissarfiit eqqaanni 

malunnarnerusinnaasarpoq. 

 

Eqqunngitsumik kiassuseqarneranut 
ersiutit 
Amerlanernut 21-22 gradinik kiassuseqartoq 

allaffimmi sulinermut pitsaasuusinnaasarpoq, 

kisianni inummiit inummut 

nikerartorujussuusinnaavoq. Kiappallaarpat 

puunganarsipallattarpoq, aamma 

suliaqarsinnaaneq ajornerulersarpoq. Ilaat 

inuummarikkunnaarlutik imaluunniit 

niaqorlulertarput. Akerlianik nillerpallaarpat, timi 

nukitigut sukanganerulersarpoq. Tamatuma 

peqatigisaanik assaat aalasinnaassusaat 

annikinnerulersarpoq, arriinnerusumik 

sulisoqalersarpoq aamma 

kukuluttortoqarnerulersinnaavoq. 

Pingaartumik allaffinni ammasuni 
Allaffiit ammasut amerlasuut sanaartukkani 

nutaaliaanerusuni angisuunik igalaaqarfiusarput, 

tamannalu aasaanerani kiappallaarneranik 

aamma ukiuunerani nillerneranik 

ajornartorsiutinik pilersitsikkajuttarpoq. Illumi 

saniatigut kiannera silaannarissariffinnik 

nillorserneqarnissaanik pisariaqartitsivoq, 

tamannalu nukissamik aamma aningaasanik 

akeqarpoq aamma noqqoruunnermik 

ajornartorsiutinik pilersitsisinnaavoq. 

 
Saqqaq igalaarpassuallit taamaattumik 

seqinermut assiaqutsinik pisariaqartitsipput. 

Aaqqinneqarsinnaasariaqarput imaluunniit 

nikisinneqarsinnaasariaqarput, taamaalilluni 

seqernup qaamaneranut akornutaasumik 

illersuutaalluarsinnaassaaq, peqatigisaanillu 

qulisimatillugu annerpaamik 

qaamaneqartitsisinnaassalluni. Seqinermut 

assiaqutit sapinngisamik silataani 

inissinniarneqartassapput, illup iluaniinnerminni 

sunniuteqarluarnerusarnerat pissutigalugu. 

Seqineq illup iluanut saqqarpat, qinngorneri 

kissartunngortarput, illup iluanilu seqinermut 

assiaqutit kiassaatitut atulersarput. Saqqani 

igalaat seqinermut assiaqutitallit aamma 

aaqqiissutaasinnaapput, kisianni aamma 

ulluunerani qaamaneqartitsinermut aamma 

qulisimanerani akornutaasinnaasarput. 

Kiassuseq aamma noqqoruunneq pillugit paasisat 
• Issialluni aamma uninngalluni sulinermi kiassuseq 

18°C aamma 25°C akornanniissaaq, 

pitsaanerpaaffissaa 21 22°C missaaniippoq. 

• Inimi isersimaartarfimmi ullormi suliffiusumi 

kiassutsimi allanngorneri 4°C-nik annertunerusut 

iluaattarput. 

• Kiassuseq natermi aamma niaqqup nalaani 

uuttortarlugu 4 °C-mit minnerusariaqarpoq. 

• Matut igalaallu ussiittut noqqoruunnermik 

akornuteqarajupput, pingaartumik 

silaannarissarfinnut atatillugu. 

• Inimi inulimmi silaannaap sukkassusaa, 0,15 

m/sek. ataaniitinneqartariaqarpoq. 

 

AT-ilitsersuummi A.1.2-1-mi aamma A.1.11-mi 
paasisaqarnerugit 

Silaannaap pitsaassusaa 
 
 
 
 
 
 
 
 
 

 

Silaannaq inimi assigiinngitsunit amerlasuunit 

sunnerneqarlunilu mingutsinneqartarpoq. 

Sanaartornermut atortunit, inimi maskiinanit 

aamma pisattanit silaannaliornerit silaannaq 

ajornerulersissinnaavaat aamma 

silaannarissarfeqarnissamut 

pisariaqalersitsisinnaavoq. Inuilli ininiittut 

silaannaap pitsaassusaanik sunniinerpaasarput. 

CO2 qanoq annertutiginera silaannaap 

pitsaassusaanut takussutissatsialaavoq. Silami 

annertussusaa nalinginnaasumik 0,04 %-

miittarpoq. Illup iluani 0,1% procentimit (1000 

ppm) annertuneruppat, silaannarissarneq 

pitsanngorsarneqartariaqarpoq. 

Silaannaap pitsaannginneranik ersiutit 
Silaannaq pitsaanngitsoq ilaatigut 

niaqorlulersitsisinnaavoq aamma eqqarsarnissamut 

ajornakusoortitsilersinnaavoq. 

 

Pingaartumik allaffinni ammasuni: 
Inimi ataatsimi timimit tikkit amerlasuut 

silaannarissaateqarnermut saniatigut 

piumasaqaateqartitsipput. Tipigissaatit immikkut 

ajornartorsiutaasinnaapput, inuit ilaasa tamakku 

sapigaqarfigaa, allalli akornutigiinnartarpaat. 

Silaannaap pitsaassusaa pillugu paaisat 

 
• Pujoralak: Pujoralaap eqqiaalluarnikkut 

peerneqarnissaa pingaaruteqarpoq. 

 
• Silaannaliorneq: Silaannarmi silaannaq tipittoq 

silaannarmi m3-mut 0,15 mg ataaniissaaq. 

Laserprinterit aamma kopeeriviit kissartumik 

aamma ozonimik aniatitsisarput. Taamaattumik 

maskiinat appasissumik kissarnermik aniatitsisut 

aamma appasissumik ozonimik aniatitsisut 

toqqarneqartariaqarput. 

 
• Isugutak: Isugutammik ajoqusernernik imaluunnit 

oqummik ersittoqarpat  isugutatsitsisoq 

peerneqarsinnaavoq isugutammillu ajoqusernerit 

iluarsillugit. 

 
• Silaannaap isugutannera: Silaannaap 

isugutannera 25 aamma 60 pct. akornaniitilluni 

nalinginnaasumik akornutaasanngilaq. 

 
• Silaannarissarfiit: Inuit inimiittut 

mingutsitsinerpaappata, silaannarmi 

kuldioxid (CO2) imarisaa uuttortarneqassaaq, 

taanna 0,1 pct.-imit annertunerusussaanngilaq. 

Silaannaap akuani 0,2 pct. CO2 ullup ataatsip iluani 

piffissami sivikitsumi qaangerneqarpat, silaannaap 

nikittarnera naammanngilaq. 

 

AT-ilitsersuummi A.1.2-1-mi paasisaqarnerugit. 

Ulluunerani qaamaneq aamma 
qulliit 

 
 
 
 
 
 
 

 

Ulluunerani qaamaneqarnissaq tarnikkut 

ilorrisimaarnissatsinnut pingaaruteqarpoq, 

suliffeqarfiillu alajangersimasut ulluunerani 

qaamanertaqanngitsumik 

aaqqissuunneqassanngillat. Ulluunerani qamaneq 

qullernik qilaami qulleqarnikkut ilaneqasssaa 

aamma suliffinni ataasiakkaani sulinermi 

qullernik. 

Illuanik seqernup qinngorneranut 

assiaquteqartoqarsinnaasariaqarpoq, 

taamaalilluni skærmimi tarraqarnissaa 

pinaveersaartinneqassammat, immikkullu 

aaqqinneqarsinnaasariaqarput. 

 

Ulluunerani qaamanermut 
pitsaanngitsumut ersiutit 
Qaamaneqarnera pitsaanngittsoq 

sukattoornermik, niaqorlunnermik, 

qasoqqanermik aamma isit iluaannerannik 

kinguneqarsinnaavoq. 

Pingaartumik allaffinni ammasuni 
Statens Byggeforsknings- institutip, SBi, allaffimmi 

sulisut 2000-t akornanni misissuinerata, sulisut 

kiassuseq aamma silaannaap pitsaassusaa kisiat 

naammagisimaarutigisanngikkaat takutippaa, 

aamma igalaamut qaninnermi issiatillutik 

nipitussuseq ilaavoq. Allaffinni ammasuni igalaat 

eqqaanniitut, suleqatinit inummut ataatsimut 

allaffinniittut assinganik naammagisimaarinnipput. 

Ulluunerani qaamaneq aamma igalaakkut silamut 

isigisinnaaneq naammagisimaarinninnitsinnut 

qanoq pingaaruteqartiginersut, inernerata 

takutippaa. 

SBi innersuussivoq, sammivimmit ataasiinnarmit 

qaamaneqaraanni  

igalaamit 4-5 meterinit ungasinnerusumi 

issiasoqartassanngitsoq. Qaamaneq illup qaavanit 

igalaanit naammanngilaq, Sanaartornermut 

inatsit naapertorlugu avatangiisit 

isigisinnaanissaannut periarfissaqartussaammat. 

Ullunerani qaamaneq aamma qulliit pillugit 
paasisat 
• Igalaat tungaanni sinaanit qaamaneq 

minnerpaamik natermit angissutsip 10 pct.-tut 

angissuseqarpat imaluunniit minnerpaamik 

qulaanit 7 pct.-imik annertussuseqarpat, 

ulluunerani inimi qaamaneq naammassaaq. 

• Qaamanerup sakkortussusissaanut 

pisariaqartinneqartunut annertussutsi DS-imi 

(Dansk Standard) 700 “Sullivinni qulliit” 

nassaarineqarsinnaavoq. 

 

AT-ilitsersuummi A.1.11-mi paasisaqarnerugit. 

Innaallagiaq 
 
 
 
 
 
 
 
 
 
 
 

 

Innaallagiaq qupinnguallatsitsisinnaavoq aamma 

ulluinnarni sulinermi iluaassinnaasarpoq, kisianni 

ulorianartuunngilaq. Tamanna ukiuunerani 

silaannaap isugutannerata appasinnerani 

atuunnerusarpoq. Innaallagiaq pingaartumik 

atortut marluk atuussarnerat pissutigalugu 

pilersarpoq. 

Assersuutigalugu skuut aamma natip 

akornanniusinnaavoq imaluunniit atisat aamma 

issiaviit akornanni pisinnaavoq. 

 

Ersiutit 
Nalinginnaasumik sulisut annerpaamik 5-10 pct. 

innaallagiamit akornusersorneqartariaqarput. 

Suliffimmi amerlanerusut akornutigippassuk, 

ajornartorsiutip iliuuseqarfigineqarnissaa 

isumaliutigineqartariaqarpoq. 

Pingaartumik allaffinni ammasuni 
Allaffinni ammaannartuni amerlasuuni natersuit 

annikillisitsinissamut atorneqartarput. Natersuit 

nutaat amerlanerpaartaat innaallagiamik 

akiuisinnaapput, ass. iluatigut savimineerartallit, 

kisianni pingaartumik natersuit pisoqaanerusut 

innaallagiamik ajornartorsiuteqartitsinerusarput. 

Eqqiaaneq 
APV-mut ilanngussiuk 

 
 
 
 
 
 
 

 

Pujoralak silaannaap pitsaannginneranut 

pissutaangaatsiartarpoq, taamaattumillu 

eqqiaanikkut silaannaap pitsanngorsarnissaanut 

iliuuseqarfigineqarsinnaavoq. Eqqiaanerup illup 

iluani silaannarmut pingaaruteqarnerata 

ukkatariuarneqarnissaa qulakkeerniarlugu, APV-

mut ilanngunneqarnissaa pitsaasuussaaq. 

 

Atortut eqqortut toqqakkit 
Pujoralak annertooq atortunik allanik 

toqqaanikkut pinngitsoortinneqarsinnaavoq. Ass. 

saagut issusuut, natersuit aamma pisattat 

aqitsunik qallerneqarsimasut 

atornaveersaarnerisigut pujoralak 

annikillisinneqarsinnaavoq. Aamma atortut 

eqqiaruminarnerusut toqqarneqarsinnaapput, 

pisattallu aserornikut taarserneqarnissaat 

isumagalugu. Iikkani, natermi aamma qilaami 

qupinerit iluarsaanneqassapput, tamakku 

pujoralammik katersuuffiusinnaasaramik. 

 

Eqqiaarsuaarneq 
Pujoralak eqqiaalluarnikkut peerneqassaaq, 

taamaalilluni katersuutissanngimat. Eqqiaaneq 

aamma akulikissusaa, inimi atortut 

pujoralammik qanoq katersitiginerat, aamma 

inip sumut atorneqarnera malillugit 

naleqqussarneqassaaq. Pitsaasumik eqqiaaneq 

qulakkeerniarlugu, qulliit pitsaasuunissaat 

pisariaqarpoq, taamaalilluni ipeq 

takujuminarnerussammat. Ullormut eqqiaaneq 

ass. silaannarissarfinnik, qullilerfinnik aamma 

kiassaatinik eqqiaanertaqanngimmat, 

eqqiaanermut pilersaarut naleqquttumik 

akuttussusilimmik eqqiaarsuaarnermik 

ilaqartariaqarpoq. 

Eqqiaaneq torersaasoqarnissaanik 
pisariaqartitsiffiuvoq 
Ullormut torersaaneq pitsaasumik 

eqqiaasoqartarnissaanut piumasaqaataavoq. Ini 

torersuussaaq, aamma pisariaqanngitsumik 

pappiaqqat qaleriiaanik tukattoqassanngilaq 

aamma eqqiaasut suliaqarnissaanut ledningit 

akornutaassanngillat. Ilisiviit ammasut aamma 

skaaviit pujoralammik katersisarput, tamakkulu 

matulersorneqarsinnaapput, taamaalilluni 

pujoralak nipputiannginnerussaaq. 

Torsuusaq silarleq imaluunniit isaariaq pitsaasoq, 

ipermik allaffimmut isaasoqannginnissaanik 

pinaveersaartitsisinnaavoq. 

 

Tipigissaat mianersuutiguk 
Eqqiaanermut atortut illup illuani silaannarmut 

ajortumik sunniuteqarsinnaapput, pingaartumik 

tipigissaatitaqarunik. Annertunaarinninneq 

ilaannarmik ajornerulersitsisinnaavoq aamma 

akornusiisinnaavoq, taamaattumillu 

eqqiaanermut atortut tipigissaatitaqanngitsut 

atornissaat isumaliutigineqarsinnaavoq. 

 
Eqqiaasut 

ilanngunneqassapput - 

aamma APV 
Eqqiaasut eqqiaanerup qanoq 

pitsaanerulersinnaaneranut ilisimasaqartussani 

qaninnerpaapput – aamma tamatumunnga 

akornutaasunut. Taamaattumik eqqiaanikkut illup iluani 

silaannaap pitsaanerulersinnissaanik 

aallartinnginnissinni, eqqiaasut aperinissaat 

pitsaasuuvoq. Eqqiaanerup pitsaasusaanik 

ataavartumik malinnaaneq qulakkeerniaraanni, APV-mi 

immikkoortutut ilanngunneqarnissaanut 

periarfissaqarpoq. 

Soqutigisat 
imminnut aporaakkaangata 

 
 
 
 
 
 
 

 

Allaffimmi ammasumi silaannaap pitsaasup 

suunera assigiittuaannanngilaq. Inimi 

pisariaqartitat assigiinngitsut aamma 

inissisimaffiit assigiinngitsut kissaatinik 

assigiinngitsunik inerneqarsinnaapput. 

 

Seqinermut assiaqut 
Igalaaqarfiit aasaanerani kissamik aamma 

qaamanermik akornuteqartitsisinnaapput. 

Sulisut igalaap eqaaniitut taamaattumik 

seqinermut assiaquteqarnissamik 

soqutiginnittarput, suleqatit inip iluaniinnerusut 

immaqa ulluunerani qaamanermik 

piumanerusarlutik. Amerlanertigut toqqagassat 

amerlavallaartanngillat, seqernup qinngornerata 

skærmip saavani sulinissaq 

ajornakusuulersittarmagu imaluunniit 

kiappallaalernera pissutigalugu. Sulisut inimi 

ilorpasinnerusumiittut eqqarsaatigalugit 

taamaattumik pissutsit allanngortinnissaat 

sulissutigineqarsinaavoq, ulluunerani 

qaamanermik pinaveersaartitsisumik. 

Ass. ilisiviusinnaapput aamma skærmit. Aamma 

igalaat eqqaanni natit qaliat 

isumaliuteqarfiginissaat pitsaasuuvoq. 

Taarpallaassanngillat, kiattumik tigooraasaramik, 

aamma qaamanermik 

ingerlatitseqqittassanngillat. 

 

Kiak aamma nillertoq 
Amerlanernut 21-22 gradinik kiassuseqartoq 

allaffimmi suliffigissallugu pitsaasuusinnaasarpoq, 

kisianni inummiit inummut 

nikerartorujussuusinnaavoq. Kiaguppallaarneq 

aamma qiianeq ilorrisimaarnermut aamma 

pisinnaalluassutsimut sunniuteqartarpoq. 

Suliffeqarfinni immikkut silaannaqarfinnik 

annikitsumik pilersitsinikkut ajornartorsiut 

iluarsineqarsinnaagaluarpoq, soorlu biilimi 

taamaattoqartartoq. 

Illup iluani silaannaq pillugu ilisimatusartut, inip 

iluani kiassuseq appasitsinneqarsinnaasoq aamma 

kiassaatit atorlugit sumiiffii 

nikerartinneqarsinnaasut oqaaseqarput, ass. isikkat 

nalaanni. Tamatuma niaqqup nalaa nillertillugu 

qiunnginnissaq peqatigisaanik qulakkiissavaa. 

Inunnut kiassaateqarfiit taamaattut suliffeqarfinnut 

amerlanernut aatsaat siunissami pissarsiassaapput. 

Taamaattumik taarsiullugu kiassutsimik 

amerlanernut naleqquttumik nassaarniarnissaq 

sulissutigineqartariaqarpoq, aammalu sinneri 

pissutsit malillugit aaqqillugit. 

 

Silaannarissoq – aamma noqqoruunneq 
Sunik akornuserneqarnerpaasarpit: 

Ulloqeqqasiornerup kingorna makreli tomatitalik 

imaluunniit igalaamit ammasumit makrelip tipaanik 

inimit aniatitsisumit? Akissutaasoq inummiit 

inummut nikerassaaq, taakkulu annertussutsit 

marluk sanilliukkuminaapput. Taamaattumik 

silaannarinnera aamma noqqoruunneq pillugit 

allaffinni ataatsimoorfiusuni oqallisigineqartaqaat. 

Taquanit, atisanit masattunit assigisaannillu tipit 

akornutaasut annikinnerpaamiitinnissat 

 
 
 
 

 

Illup iluani silaannaq pitsaatillugu 
pisinnaalluarnerusarpugut 
Allaffimmi kiassutsimit nalinginnaasumit 

nillataarnerulaartillugu misigisimatilluta 

sulilluarnerusartugut, ilisimatusarnerup takutippaa. 

Akerlianik kiassuseq nalinginnaasoq inummiit inummut 

nikerartartoq misigisarparput, naak 21­22 gradit 

amerlanernut allaffimmi sulinissamut 

pitsaanerpaasaraluartoq. Kiappallaartillugu aamma 

nillerpallaartillugu pisinnaasat appariartarnerannik 

malunnaatilimmik takutitsisarpoq. 

 

Silaannarinnerutillugu angusaqarnerusinnaavutit 
Pisinnaasaqarneq aamma silaannarissarfinnit 

sunniuteqarfigineqartarpoq, silaannarissarneq 

qaffasinnerutillugu - pisinnaasanik 

annertusititsisarpoq. Peqatigisaanik allaffinni 

appasissumik silaannarissarfilinni silaannaap 

taarserarneranik annertusititsineq napparsimalluni 



ALLAFFEQARFINNI AMMASUNI SILAANNAQ 
PITSAANERUSOQ 

1
1 

 

saqitsaannermik qaangiinissamut aqqutissat 

ilagaat. Aamma naatsorsuutit 

naleqqussarnissaat, pisariitsunik 

malittarisassanik pilersitsineq, imminut 

eqqarsaatigeqatigiinnermik tunngavillit. 

Tamanna pillugu qupperneq 8-mi 

paasisaqarnerugit. 

Assigiinngissusersi 
isumagisiuk 

 
 
 
 
 
 
 

 

Amerlaqisugut allat uagutsitut ittuunerannik 

eqqarsartarpugut – pisariaqartitagut, killivut 

aamma akuerisinnaasavut kikkunnut tamanut 

atuuttut. Minnerunngitsumik illup iluani 

silaannarmut tunngatillugu tamanna 

eqqunngilluinnarpoq, illup iluanilu silaannaq 

pillugu ajornartorsiutit isumatusaartumik 

aaqqinnissaannut aporfiusinnaapput. 

Ilaat noqqoruuttoqarneranik 

naammagittaalliorpata, allallu kiannera 

oqaasipiluutigippatigu, tamanna uunga 

takussutissatut ilimanarluinnarpoq: 

Akuerisinnaasat assigiinngitsut. 

Taamaattumik pisariaqartitat 

assigiinngitsuunerannut paasinninnermik 

pilersitsinissaq pingaaruteqarpoq. Imaanngilaq 

allat ingattarsertut. Akuerisinnaasaat 

allaaneruinnarput. Paaseqatigiinneq taanna 

naapeqatigiinnissamut aamma ilaatigut 

aaqqiissutissanik tamanut pitsaasunik 

nassaarnissamut tunngaviusinnaasarpoq. 

 

Sullivimmi tarnikkut atukkat 
Sullivimmi tarnikkut atukkat pitsaasut, allaffinni 

ammasuni issianerup qanoq misigineqarneranut 

pingaaruteqartorujussuupput. Inuuniarnermut 

malittarisassat pillugit 

isumaqatigiittoqarnissaanut, taakku 

oqaluuserinissaanut aamma malinnissaanut 

oqinnerulersitsisarneranik ilaatigut 

pissuteqarpoq. 

Sullivimmi tarnikkut atukkat pitsaanngitsut, 

illuanik nalinginnaasumit annerusumik illup 

iluani silaannarmit 

akornusersorneqarnerunermik misiginermik 

kinguneqartitsisinnaapput. Uippakajaarneq, 

saqitsaannerit aamma 

suleqatigiilluarsinnaannginnerup avatangiisinut 

akuersaarsinnaassutsimik appartitsisarput 

aamma timip akiuussinnaaneranut 

appartitsillutik. Niaqorlunneq aamma 

qasoqqaneq silaannarissarnerlunnermik, ullormi 

suliffiusumi ulapinnermik, atuisut ilungersunartut 

aamma suleqatinut attaveqarnerup 

pitsaannginnerani pissuteqarsinnaapput. 

 
Inuuniarnermut malittarisassat 
Naatsorsuutinik inissiineq aamma ataatsimut 

inuuniarnermut malittarisassanik, kikkut tamarmik 

akuerisinnaasaannik aamma malissinnaasannik 

isumaqatigiissuteqarnissatsinnut aallaavissat pisariaqarput. 

Isumaqatigiissutit amerlanerussuteqartut 

ikinnerussuteqartunut aalajangiussimasaat 

malinneqannginnerusarput, taamaattumillu 

isumaqatigiinnginnernik annertunerusunik pilersitsisarput. 

 
Inuuniarnermut malittarisassat illup iluani silaannarmut 
tunngasut ass. ukununnga tunngasinnaapput: 

• Torersaaneq 

• Silaannarissarneq 

• Atisat masattut sumut ilineqassanersut 

• Taqussat sumi nerineqassanersut 

 
Isumalinnik inuuniarnermut malittarisassanik qanoq 

APV illup iluani silaannarmik 

ajornartorsiuteqartoqarneranik takutitsippat, 

pitsanngorsaataasinnaasunik qulaajaanissinni 

sullivimmi tarnikkut atukkat 

ilanngunneqarnissaat pitsaasuusinnaavoq. 

Sullivimmi tarnikkut atukkat pitsanngornerisa, 

illup iluani silaannarmik misigisaqarneq 

pitsanngortissinnaavaat aamma 

pisariaqartitat assigiinnginnerannik 

paaseqatigiinnerunissamut tunngaviliilluni 

aamma taamaalilluni inuuniarnermi 

malittarisassanut tunngavissat, imminut 

eqqarsaatiginniffiusut. 

Sullivimmi tarnikkut atukkat qanoq 

suliarisinaanerlugit “Allaffinni ammasuni 

akornusersuineri qupperneq 6-mi 

paasisaqarfigiuk. 



 

ALLATTUKKAKKA 



 

ALLATTUKKAKKA 



 

ALLATTUKKAKKA 



 

 
 
 
 
 
 
 

 
Illup iluani silaannaq pillugu paasisaqarnerugit 
• Indeklimaportalen.dk 

• At-ilitsersuutit D.1.2--1: Illup iluani 

silaannarmut akornutaasunut 

pissutaanerpaasartut kiisalu 

aaqqiissutaasinnaasut. 

• At-ilitsersuutit D.1.11: Suliffinni 

aalajangersimasuni ini suliffiusoq. 

 
 
 
 
 
 
 
 
 
 
 
 
 
 
 
 

 
 

 

Sullivimmi avatangiisit siunissamut qulakkeerinnittut 

 
Suleqatigiinneq pitsaasoq maanna aamma siunissami 

sullivimmi avatangiisinut pitsaasunut 

pingaaruteqarpoq. Taamaattumik sulisitsisut aamma 

sulisartut BFA-mi paasissutissanik, 

isumassarsiortitsinissamik aamma ilitsersuinermik 

suleqatigiissuteqarput. 

 
Atortussanik aalajangersimasunik suliaqartarput, 

suliffeqarfiit taamaalillutik iliuuseqarlutillu 

pinaveersaartitsisinnaaniassammata. Aaqqiissutissanik 

pinaveersaartitsisunik anguniagartuunik, 

suliffeqarfinnit aamma ilisimatusarnermit 

misilittakkanik tunngaveqartunik 

saqqummiussaqarpugut. Aaqqiissuissat 

ajornartorsiutinik maanna aaqqitassanik tunngavillit, 

aamma ajornartorsiutinik pilersinnaasunik. 

Isumaqatigiilluta taamaaliorpugut - aqutsisunut, 

sulisunut innuttaasunullu iluaqutaasumik. 

 
BrancheFællesskabet for Arbejdsmiljø for Velfærd og 

Offentlig administrationimi suliffeqarfeqarnermi 

kattuffinnit pingaarnernit sinniisut peqataapput. 

 
‘Allaffinni ammasuni silaannaq pitsaanerusoq’ aajuk 

aamma BrancheFællesskabet for Arbejdsmiljø for 

Velfærd og Offentlig administration uani 

godtarbejdsmiljo.dk paasisaqarfiginerujuk. 

